
oratori {adj}= Que appertine al orator: arte -, talento -, tono -.

oratoria {s}= Arte de un orator, talento de orator.

oratorian {s}= Eccl. Membro del congregation del oratorio.

oratorio (I) {s}= (lat. oratorium, de orare, precar) Loco de un domo destinate al precaria; parve cappella, - fundate per Sancte Philippo Neri.

oratorio (II) {s}= (parola ital.) Mus. Composition musical dramatic, a subjecto religiose o a vices profan, con recitativos, aeres, choros e orchestra.

orbe {s}= (lat. orbis, circulo) Sphera, globo. De hic: orbita &; orbicular; orbitel etc. 

orbicular {adj}= (del lat. orbis, circulo) Que es ronde; que describe un circumferentia: movimento -. Anat. Musculo -, musculo circumferente le bucca, le orificio palpebral.

orbita {s}= (lat. orbita, linea circular) Trajectoria de un corpore animate de un movimento periodic: Astron. Phys. - circular, - elliptic, - circumterrestre, - terrestre/del terra, - lunar/del luna, - planetari, - del electrones circum le nucleo in un atomo, - de un satellite circum su planeta, - atomic, - de Bohr. Anat. Cavitate ossose del  facie ubi le oculo es placiate. Astronaut. - de parking, describer un - circum le terra, pervenir, circulo de influentia.

orbital {adj}= Que ha reporto al orbita. Astron. Movimento -, station -, volo -, velocitate -. Anat. Osso -.

orbitar {v}= Describer un orbita. Astro. Circular sur un via orbital.

orbitari {adj}= Anat. Relative al orbita del oculo: arcada -, indice/index -.

orbitel {adj}= Zool. Relative al orbitelo. De hic: orbitelo.

orbitelo {s}= Zool. Mammifero ab familia del rodentes, simile al talpa, que vive sub terra e se nutri con radices (spalax hungaricus).

+ orca {s}= (lat. orcinus orca) Zool. Mammifero cetaceo: providite de dentes e non de fanones, recognoscibile a su coloration nigre e blanc e a su multo alte pinna dorsal, triangular (usque a 1,60 m). 

orchestra {s}= (gr. orkhistra, de orkheistai, dansar) Gr. Antiq. Parte del theatro inter le scena e le spectatores, ubi le choro faceva su evolutiones; in un theatro, spatio inter le scena e le publico ubi se tene le instrumentos; insimul del instrumentistas, satis variabile secundo le epochas e le compositores. Antiq. Proscenio -; - symphonic, - de instrumentos de arco, - de dansa, - tsigan, - radiophonic/del radio, - scholar, - componite de musicos de valor, sono de -, suite de -, partition/partitura de -, diriger/conducer un -, director de -. Theater. -. De hic: orchestrion; orchestral; orchestrar-orchestration, orchestrator.

orchestral {adj}= Que appertine al orchestra: composition -, musica -, accompaniamento -.

orchestrar {v}= Disponer un composition musical secundo le timbros del instrumentos que compone le orchestra. 

orchestration {s}= Arte de instrumentar un obra musical; combination del partes differente de un orchestra inter illos.

orchestrator {s}= Qui face parte de un orchestra.

orchestrion {s}= Mus. Instrumento musical in forma de organo o de piano con duo o plure clavieros. 

orchid-{vide}= orchis.

+ orchidaceas {spl}= (del gr. orkhis, testiculo) Bot. Familia de plantas monocotyledonate, sovente epiphyte, remarcabile per lor belle flores, del quales on cultiva super toto le species de origine tropical, e comprendente plus de 15 000 species, como le orchis, le ophrys, le cattleya, le calceo de Venus e le vanilla.

orchidea {s}= (del gr. orkhis, testiculo) Bot. Planta del familia del orchidaceas: cultor/cultivator de -s.

orchidee {adj}= Bot. Relative al orchideas.

